
Татарстан Республикасында яңа 

коронавирус йогышлы авыруы таралуны 

булдырмау чаралары турында 

 

 

«Халыкның санитария-эпидемиология иминлеге турында» 1999 елның                 

30 мартындагы 52-ФЗ номерлы Федераль закон нигезендә, федераль оператив 

штабларның карарларын, Россия Федерациясенең баш дәүләт санитария табибы 

карарларын тормышка ашыру максатларында Татарстан Республикасы Министрлар 

Кабинеты КАРАР БИРӘ: 

 

1. Түбәндәгеләр дип билгеләргә: 

Татарстан Республикасы территориясендә 20 һәм аннан да күбрәк 

катнашучысы булган спорт, тамаша, ачык һәм башка чаралар үткәрү рөхсәт ителми; 

спорт ярышларын үткәрмәү яки үткәрүне күчерү мөмкин булмаган очракта, 

алар тамашачысыз санитария-эпидемиягә каршы режимны үтәп үткәрелә. 

2. Татарстан Республикасы дәүләт хакимиятенең башкарма органнары, 

Татарстан Республикасы муниципаль берәмлекләренең җирле үзидарә органнарына, 

оешмаларга һәм индивидуаль эшмәкәрләргә: 

хезмәткәрләрне Россия Федерациясеннән читкә командировкага җибәрмәскә; 

чит илгә командировкаларга баруны бетерү мөмкин булмаган очракта, 

хезмәткәрләрне, шулай ук яңа коронавирус йогышлы авыруы (2019-nCoV) (алга 

таба – коронавирус йогышлы авыруы) булуына шикле авыручылар белән элемтәдә 

булган затларны Россия Федерациясе территориясенә кайткан яки коронавирус 

йогышлы авыруы булуына шикле авыручылар белән элемтәдә булган кɵннән                  

14 календарь көн эчендә эштә эшләргә рɵхсәт итмәскә; 

ял итү ɵчен яки шәхси хәлләр буенча Россия Федерациясе чикләреннән 

чыккан хезмәткәрләр чит илләрдән кайткан очракта, аларга эштә эшләргә рɵхсәт 

итмәскә һәм Россия Федерациясе территориясенә кайткан көннән 14 календарь көн 

эчендә үз-үзеңне изоляцияләү кирәклеге турында кисәтергә. 

3. Татарстан Республикасы Сәнәгать һәм сәүдә министрлыгына, Татарстан 

Республикасы Авыл хуҗалыгы һәм азык-төлек министрлыгына: 



2 
 

эре эш бирүчеләргә коронавирус йогышлы авыруы таралуны кисәтү буенча 

кичектергесез чараларны оештыру буенча оператив штаблар булдыруны тәкъдим 

итәргә; 

сәүдә оешмаларында беренче чиратта кирәк булган товарлар запасларының 

җитәрлек булуына ярдәм күрсәтү механизмын эшләргә. 

4. Татарстан Республикасы Сәламәтлек саклау министрлыгына: 

амбулатор һәм стационар медицина ярдәме күрсәтүне гамәлгә ашыручы, 

ашыгыч медицина ярдәме күрсәтүче медицина оешмаларының көчле вируслы 

йогышлы авырулар симптомнары, шул исәптән хастаханәдән тыш пневмония белән 

авыручыларны кабул итүгә һәм аларга кичектергесез медицина ярдәме күрсәтүгә, 

коронавирус йогышлы авыруына тикшеренүләр үткәрү өчен һәм күрсәткечләр 

буенча авыручылардан биологик материал алуга әзерлеген тәэмин итәргә; 

медицина ярдәме күрсәтүче медицина оешмаларында вируска каршы 

препаратлар, шул исәптән коронавирус йогышлы авыруын дәвалау өчен тәкъдим 

ителгән препаратларның, дезинфекцияләү чаралары һәм индивидуаль саклану 

чараларының кимеми торган запасларын булдыруны тәэмин итәргә; 

коронавирус йогышлы авыруы буенча имин булмаган территорияләрдән 

кайткан барлык гражданнарны 14 календарь көн эчендә көн саен медицина 

күзәтүендә тотуны оештырырга; 

респиратор авыруларның беренче симптомнары барлыкка килгәндә медицина 

ярдәме күрсәтү ɵчен үз вакытында мөрәҗәгать итү кирәклегенә аерым игътибар 

биреп, халык белән гриппны, көчле вируслы йогышлы авыруларны, коронавирус 

йогышлы авыруын, хастаханәдән тыш пневмонияләрне профилактикалау турында 

аңлату эшләрен үткәрүне тәэмин итәргә. 

5. Оешмаларга һәм индивидуаль эшмәкәрләргә: 

вируслы йогышлы авырулар таралу куркынычын киметү максатларында 

тәмәке тарту өчен кальяннар бирү буенча хезмәтләр күрсәтүне, кальяннар 

куллануны рɵхсәт итмәскә; 

эшчеләргә коронавирус йогышлы авыруы таралуга бәйле рәвештә имин 

булмаган илләрдән Россия Федерациясе территориясенә кайткан яки коронавирус 

йогышлы авыруы булуына шикле авыручылар белән элемтәдә булган кɵннән          

14 календарь көн эчендә ɵйдә үз-үзеңне изоляцияләү режимын үтәүне тәэмин итүдә 

булышлык күрсәтергә; 

Кулланучылар хокукларын яклау һәм кеше иминлеген саклау өлкәсендә 

күзәтчелек итү федераль хезмәтенең Татарстан Республикасы буенча идарәсеннән 

сорау кергәндә хезмәт функцияләрен башкаруга бәйле рәвештә коронавирус 

йогышлы авыруы белән авыручының барлык контактлары турындагы мәгълүматны 

кичекмәстән тапшырырга, авыручының эш урыннарын һәм бина урыннарын соңгы 

дезинфекцияләүне үткәрүне тәэмин итәргә; 

түбәндәгеләрне тәкъдим итәргә: 

эшчеләрне дистанцион эшләү формасына күчерүне гамәлгә ашыруны; 

эш урыннарын һәм бина урыннарын агымдагы дезинфекцияләү, бина 

урыннарын җилләтү режимын үтәү, кулларны юуга һәм тире ɵчен антисептиклар 

белән эшкәртүгә шартлар булу, бактерицидлы нурландыргычлар булу буенча 

чараларны даими рәвештә үткәрүне; 

Татарстан Республикасы территориясендә 22 сәгать 00 минуттан 6 сәгать               

00 минутка кадәр күңел ачу чараларын үткәрүдән тыелып торуны. 

6. «Татарстанның медицина техникасы һәм фармациясе» дәүләт унитар 

предприятиесенә даруханә челтәрендә вируска каршы препаратлар, шул исәптән 

коронавирус йогышлы авыруын дәвалау өчен тәкъдим ителгән препаратларның, 

дезинфекцияләү чаралары һәм индивидуаль саклану чараларының кимеми торган 

запасларын булдыруны тәэмин итүне оештырырга. 

7. Татарстан Республикасы Мәгариф һәм фән министрлыгына, Татарстан 

Республикасы муниципаль берәмлекләренең җирле үзидарә органнарына, Татарстан 

Республикасының югары уку йортлары ректорлары советына Татарстан Респуб-

ликасы мәгариф оешмаларында коронавирус йогышлы авыруы таралуны булдырмау 

буенча нәтиҗәле чаралар күрергә. 

8. Кулланучылар хокукларын яклау һәм кеше иминлеген саклау өлкәсендә 

күзәтчелек итү федераль хезмәтенең Татарстан Республикасы (Татарстан) буенча 

идарәсенә Татарстан Республикасы территориясендә коронавирус йогышлы 

авыруының Татарстан Республикасына керүен һәм таралуын булдырмау буенча 

эпидемиягә каршы чаралар комплексын үткәрүне тәэмин итүне тәкъдим итәргә. 

9. Республика «Татмедиа» матбугат һәм массакүләм коммуникацияләр 

агентлыгына Татарстан Республикасында коронавирус йогышлы авыруы таралуны 

булдырмау буенча үткәрелә торган чараларны массакүләм мәгълүмат чараларында 

яктыртуны оештырырга. 

10. Россия Федерациясе Федераль иминлек хезмәтенең Татарстан Республика-

сы буенча идарәсенә, Татарстан Республикасы буенча Эчке эшләр министрлыгына 

коронавирус йогышлы авыруының Татарстан Республикасына керүен һәм таралуын 

булдырмау буенча чаралар күрүдә Кулланучылар хокукларын яклау һәм кеше 

иминлеген саклау өлкәсендә күзәтчелек итү федераль хезмәтенең Татарстан 

Республикасы (Татарстан) буенча идарәсенә, Татарстан Республикасы дәүләт 

хакимиятенең башкарма органнарына һәм Татарстан Республикасы муниципаль 

берәмлекләренең җирле үзидарә органнарына булышлык күрсәтүне тәкъдим итәргә. 

11. Бу карар басылып чыккан көннән үз көченә керә дип билгеләргә. 

12. Бу карарның үтәлешен тикшерүдә тотуны Татарстан Республикасы 

Премьер-министры урынбасары Л.Р.Фазлыевага йөкләргә. 

 

 

 

Татарстан Республикасы 

Премьер-министры                                                                                         А.В.Песошин 


